
ᐊᕐᕌᒍᑕᒫᕐᓯᐅᑏᑦ 2012ᓕᓴᑦ ᐅᓂᒃᑳᑦ 
ᓄᓇᕗᒥ ᐃᒪᓕᕆᔩᑦ ᑲᑎᒪᔨᖏᓐᓄᑦ 

 
 
ᓚᐃᓴᓐᓯᓖᑦ: ᐅᓇᑕᖅᑐᑦᓴᓕᕆᔨᒃᑯᑦ ᐱᓕᕆᕝᕕᖓᑦ, ᑲᓇᑕᐅᑉ ᒐᕙᒪᒃᑯᖏᑦ 

ᓚᐃᓴᓐᓰᑦ: 3BC-SHE0919– ᓇᓗᓇᐃᒃᑯᑦ “B”  
   
ᐃᓂᖓ: CAM-3 ᐅᑭᐅᖅᑕᖅᑐᒥ ᓈᓚᑦᑏᑦ ᖃᐅᔨᓴᕐᕕᖓᑦ, 

ᓯᐊᐳᑦ ᐸᐃ, ᕿᑎᕐᖕᒥᐅᑦ, ᓄᓇᕗᑦ 

ᐅᓂᒃᑳᓕᐅᕐᑐᒥᓃᑦ:  ᓇᓯᑦᑐᖅ ᑯᐊᐳᓖᓴᓐ, 
ᒫᔾᔨ 19, 2013 

 
 
ᐊᐅᓚᑦᑎᔩᑦ ᓇᐃᓈᕐᓯᒪᔭᖏᑦ 
 
ᑖᓐᓇ 2012 ᐊᕐᕌᒍᑕᒫᕐᓯᐅᑦ ᐅᓂᒃᑳᓕᐊᖅ ᓄᓇᕗᒥ ᐃᒪᓕᕆᔨᒃᑯᑦ ᑲᑎᒪᔨᖏᓐᓄᑦ 
ᐅᓂᒃᑳᓕᐅᕆᐊᖃᕐᓂᖏᓐᓄᑦ ᒪᓕᒃᑐᒍ ᓯᕗᓪᓕᕐᒥ ᓚᐃᓴᓐᓯᑖᕈᑕᐅᓚᐅᕐᑐᖅ ᓯᑉᑎᒻᒪ 10, 
2009ᖑᑎᓪᓗᒍ 3BC-SHE0919 − ᓇᓗᓇᐃᒃᑯᑦ “B”, ᐃᓚᖓ B. ᑕᒪᐃᓐᓄᑦ ᒪᓕᒃᑕᐅᒋᐊᓖᑦ, 
ᐃᓚᖓᓂ 1. 
 
CAM-3 ᐅᐸᑦᑕᐅᓯᒪᕙᓐᖏᑦᑐᖅ (ᐃᓄᒃᑕᖃᓐᖏᑦᑐᖅ) ᐅᑭᐅᖅᑕᖅᑐᒥ ᓈᓚᕝᕕᒃ ᓯᐊᐳᑦ ᐸᐃᒥ, 
ᓄᓇᕗᑦ.  ᖃᐅᔨᓴᕐᕕᒃ ᑎᑭᑕᐅᕙᑦᑐᖅ ᑕᖅᑭᑦ ᐱᖓᓱᑦ ᓈᔭᕋᐃᒻᒪᑕ ᓴᓇᔭᕆᐊᖃᕐᑐᑦ 
ᖃᐅᔨᓴᕐᑕᐅᔭᕐᑐᖅᑐᑎᒃ ᐊᓯᖏᓐᓂᓪᓗ ᐱᓕᕆᐊᒃᓴᖏᓐᓂᒃ ᓇᓯᑦᑐᖅ ᐃᖅᑲᓇᐃᔭᕐᑎᖏᑦ 
ᐱᓕᕆᔭᕐᑐᐸᑦᑐᑦ CAM-Mᒧᑦ, ᐃᖃᓗᒃᑑᑦᑎᐊᒥᐅᑦ, ᓄᓇᕗᑦ.   
 
ᐊᕐᕌᒍᑕᒫᑦ ᐃᒥᕐᖕᒥᑦ ᐊᑐᓚᐅᖅᑐᑦ 207.3 (cubic meters) ᑭᑉᐹᕆᓪᓗᐊᕐᑑᑉ ᒦᑕᑦ ᐃᓗᑐᓂᖓ.  
ᐃᒥᖅᑐᓂᖓ ᑐᖔᓃᓪᓚᕆᑦᑐᖅ ᑯᕝᕕᕆᔭᐅᔪᓐᓇᕐᑐᑦ 1,440 ᑭᑉᐹᕆᓪᓗᐊᕐᑐᑦ ᒦᑕᑦ. 
 
ᐃᒪᖅ ᐊᕙᓗᐊᓃᑦᑐᖅ ᐃᓯᖅᓴᓕᐊᕆᓯᒪᔪᒥ ᐅᖅᓱᐊᓗᖃᐅᑎᐊᓗᐃᑦ ᐊᕙᓗᐊᒍᑦ 
ᖃᐅᔨᓴᕋᑦᓴᓂᕝᕕᐅᓚᐅᕐᑐᖅ ᐊᐅᓪᓚᕐᑎᑕᐅᓂᐊᕐᖓᑕ ᖃᐅᔨᓴᕐᕕᒻᒧᑦ ᐊᒻᒪ 
ᓇᓗᓇᐃᕐᑕᐅᓗᓂ ᐃᒪᖓ ᑭᓪᓕᒋᒋᐊᓕᖏᑕ ᐃᒥᕋᑦᓴᑦ ᖃᓄᐃᓐᖏᒃᑲᓗᐊᕐᒪᖔᑦ ᓯᓚᑖᓄᑦ 
ᑰᑦᑎᑕᐅᓚᐅᓐᖏᓐᓂᖓᓂ ᐊᕙᓗᐊᓂᒃ.       
 
ᐅᓗᕆᐊᓇᕐᑐᕈᔪᖕᓂᑦ ᐊᑦᑕᑯᓂᒃ ᐊᐅᓪᓚᕐᑎᑦᓯᓚᐅᖅᑐᑦ ᓄᓇᕗᑦ ᓯᓚᑖᓄᑦ.  ᐊᑦᑕᑯᑦ 
ᐊᐅᓪᓚᕈᔾᔭᐅᓪᓗᑎᒃ ᒃᓖᓐ ᕼᐊᕘᔅ, ᑎᑎᖅᑲᓂᐊᕐᕕᒃ 390, ᕋᐃᓕ, ᐃᐅᕘᑕᒧᑦ, T0B 4A0.  
ᐊᑦᑕᖅᑕᐅᓚᐅᖅᑐᑦ 36 ᖃᑦᑕᐅᔭᓛᑦ ᐊᔾᔨᒌᖏᑦᑐᕈᓘᔭᓂᒃ ᐃᒪᓖᑦ (ᐅᖅᓱᐊᓗᒃ, ᐅᖅᓱᐊᓗ 

ᐃᒪᕈᔫᓪᓗᓂᓗ, ᐅᖅᓱᕈᑎᒥᓃᑦ, ᐊᓪᓚᕈᑎᕋᓛᑦ ᐅᖅᓱᐃᓐᓇᑦ, ᐅᖅᓱᐊᓘᑉ ᕿᕐᓛᕇᒃᑯᑎᖓ, 
ᖁᐊᔾᔭᐃᒃᑯᑏᑦ, ᐃᔾᔪ ᓄᓇᒥᖕ ᐊᓪᓚᕈᑎᒥᓃᓪᓗ ᖁᐊᔾᔭᐃᑯᑏᓐᓇᐃᑦ, ᐊᒥᐊᑦ, ᐊᓯᖏᓪᓗ), 
ᐱᖓᓱᓪᓗ ᖃᓕᕇᑦ ᕚᑕᓖᒥᓃᑦ. 
 
ᐅᓗᕆᐊᓇᓐᖏᑦᑐᑦ ᑕᖏᓖᑦ ᐊᑦᑕᑯᑦ ᐊᐅᓪᓚᕐᑎᑕᐅᓚᐅᕐᑐᑦ ᖃᖓᑕᓲᒃᑯᑦ CAM-Mᒧᑦ 
ᑳᓐᑐᓛᖃᐅᑎᖓᒍᑦ ᐃᖃᓗᒃᑑᑦᑎᐊᑉ ᕼᐋᒪᓚᒃᑯᖏᑕ ᐊᑦᑕᕐᕕᖓᓄᑦ ᓴᐅᔭᐅᖁᓪᓗᒍ.  ᓇᓯᑦᑐᒃᑯᑦ 
ᐱᑎᑕᐅᓯᒪᔪᑦ ᓄᓇᖓᓂᖕ ᐊᖏᕈᑏᑦ ᑎᑎᖅᑲᖅᑕᖏᑕ ᐊᔾᔨᖏᓐᓂᒃ ᐊᑦᑕᕐᕕᐅᔪᓐᓇᕐᓂᖓᓄᑦ 
ᐊᑦᑕᕐᕕᖓᑦ ᓄᓇᖓᓂ ᑐᓂᓯᔪᖃᓚᐅᕐᑐᖅ ᓄᓇᕗᒥ ᐃᒪᓕᕆᔨᒃᑯᑦ ᑲᑎᒪᔨᖏᓐᓄᑦ.      
 
ᑭᓂᖅᑐᐊᓗᖕᒥᑦ (ᖁᕐᕕᕈᔪᒃ) ᖃᐅᔨᓴᕋᒃᓴᒥᒃ ᒥᓪᓗᐊᑎᑦᓯᔪᖃᓚᐅᓐᖏᒻᒪᑦ ᑕᐃᒪᐃᒻᒪᑦ 
ᖃᐅᔨᓴᕋᑦᓴᓂᒃᑐᖃᓚᐅᓐᖏᓚᑦ ᖃᐅᔨᓴᕐᕕᒻᒥ ᖃᐅᔨᓴᕐᑕᐅᔪᒃᓴᒥᖕ.    
 
ᐊᑕᐅᓰᕐᓱᕐᑐᓂ ᑯᕕᔪᖃᓚᐅᕐᑐᖅ ᐊᕐᕌᒍᖓᓂ 2012.  ᑯᕕᓚᐅᕐᑐᖅ ᐅᓇ: 
 

a. NT-NU ᑯᕕᔪᒥᓂᕐᖕᓂᑦ ᓇᓗᓇᐃᕐᓯᕕᖓᓂ ᓈᓴᐅᑎᓖᒃ # 12-095.  150 ᓖᑕᑦ 
ᓇᑉᐸᓪᓗᐊᖓ (50%) ᖁᐊᔾᔭᐃᑯᑎᒥᖕ ᕿᕐᓛᖅᑐᒥᓂᐅᒻᒪᑦ ᐅᖅᓱᒨᕐᑑᑉ 
ᐊᐅᓚᐅᑎᖏᓐᓂᖕ DEG-3 ᒫᔾᔨ 26, 2012ᖑᑎᓪᓗᒍ.  ᑯᕕᔪᒥᓂᖅ 
ᓴᓗᒻᒪᕐᑕᐅᓪᓗᓂ ᐊᓪᓚᕈᑎᑦᓴᔭᓄᑦ ᑯᕕᓂᑯᓄᑦ ᐃᔾᔪᖓᓗ ᓄᓇᒥᖕ ᓄᐊᑕᐅᔪᖅ 
ᐴᖅᑲᕐᑕᐅᓪᓗᓂ ᐃᒋᑦᓯᕕᒻᒨᕐᑕᐅᓛᕐᖓᑦ ᓯᕗᓂᑦᑎᓐᓂ ᓱᕈᕐᓇᕐᑐᓂᖕ ᐊᑦᑕᕐᕕᐅᓲᒧᑦ 
ᓄᓇᕗᑦ ᓯᓚᑖᓂ. 

 
ᑯᕕᔪᖃᑳᓪᓚᒃᐸᑦ ᖁᓄᖅᑑᕈᑏᑦ ᐸᕐᖕᓇᐅᑎᖏᑦ ᐋᖅᑭᒋᐊᕐᑕᐅᓚᐅᕐᑐᑦ.  ᐊᓯᔾᔨᕐᑕᐅᓂᑯ 
ᐅᑯᐊ:  ᑐᐊᕕᕐᓇᕐᑐᖃᑳᓪᓚᒃᐸᑦ ᐊᑏᑦ ᑎᑎᕋᕐᓯᒪᔪᑦ ᖃᐅᔨᒋᐊᕐᕕᒃᓴᑦ 
ᓄᑖᓐᖑᕆᐊᕐᑕᐅᓚᐅᕐᑐᑦ, ᐊᒻᒪ ᐅᖃᐅᓯᓖᑦ ᐃᓄᓕᕆᔨᑐᖃᒃᑯᑦ ᐅᑭᐅᖅᑕᖅᑐᒥᓪᓗ 
ᐱᕙᓪᓕᐊᑎᑦᓯᔩᑦ (DIAND) ᐅᕝᕙᓘᓐᓃᑦ ᐊᓪᓚᓄᑦ ᐅᑭᐅᖅᑕᖅᑐᒥᐅᓄᓪᓗ 
ᐃᓄᓕᕆᔨᑐᖃᒃᑯᑦ ᑲᓇᑕᒥ (INAC) ᐊᓯᔾᔨᕐᑕᐅᓚᐅᕐᑐᑦ ᓄᓇᖃᖅᑳᕐᓯᒪᔪᑦ 
ᐅᑭᐅᖅᑕᖅᑐᒥᐅᓪᓗ ᐱᕙᓪᓕᐊᑎᑦᓯᔨᖏᑦ (AANDC - ᐃᓄᓕᕆᔨᑐᖃᒃᑯᑦ) 
ᑎᑎᕋᕐᑕᐅᖔᕐᑐᓂ. 
 


